
 

 
 

 

 

Yog koj lub tsev muaj cov khoom hlawv-
roj ua kom sov, khoom xws li siv pa roj ua 
kom sov, qhov cub rauv taws, chaw tsauv 
taws nte, lossis ib lub tshuab uas hlawv roj 
lossis pa roj, koj muaj kev pheej hmoo rau 
lub tsev raug hluav taws thiab/lossis raug 
txoj kev lom pa roj av (CO).  

Thaum 2007, 481 lub tsev hauv Minnesota 
tau raug hluav taws vim cov khoom kom 
kab ke kev sov—hluav taws uas tsim $2.9 
lab hauv kev ploj. Ntau cov neeg uas nyob 
hauv xav tias lawv cov khoom kab ke kev 
sov kuj zoo tsis muaj dabtsi. Qhov tseeb 
tiag ces yog cov khoom siv ua kom tsev 
sov yog ib yam cuabyeej rau kev tiv dhau, 
tiamsis nws yuav tsum tau kev saib xyuas 
zoo thiaj ua haujlwm nrog kevruaj ntseg.  

Qhov xwm zoo tiag mas yog taug me 
ntsis cov kev pab nyab xeeb thiab 
muab koj kev saib xyuas tej khoom ua 
tsev sov ntawd saib xyuas li tej khoom 
ntawd tsimnyog, ces koj xyivfab kev 
sov so thiab ruaj ntseg thaum caij  
ntuj no. 

Nyob zoo, 
sov so thiab 
nyab xeeb 

 



 
 
 
 
 
COV QHOV CUB RAUV TAWS 
Cov qhov cub rauv taws thiab lwm yam khoom 
rau roj sawvdaws yeej paub txog ntxiv zuj zus 
lawm vim cov nqi roj uas siab. Thaum koj yuav ib 
lub rau koj lub tsev, yuav tau thwm txog kev ruaj 
ntseg thiab dua li qhov nws zoo li cas thiab qhov 
nws ua haujlwm li cas xwb, thiab yuav tau cia ib 
tus kws tuaj nruab thiab kuaj koj lub qhov cub.  

Ntau qhov hluav taws uas los ntawm kev sov tsev 
tshwm hauv lub qhov ncho pa tawm. Hluav taws 
uas los ntawm lub qhov ncho pa tawm tshwm tau 
los ntawm kev txua tsis zoo lossis kev uas lub 
qhov ncho pa tawm ntawd puas, nruab tsis zoo 
los ntawm tej khw uas txua lub qhov ncho pa 
tawm lossis ib co roj yas dub uas npoog ntau zuj 
zus hauv lub qhov. Nws yeej zes tau los ntawm 
qhib hluav taws qis xwb. Kom txo tau kev pheej 
moo ntawm hluav taws, yuav tsum tau cia ib tug 
kws uas tsimnyog tuaj kuaj thiab cheb tu kom huv 
lub qhov thaum caij ntuj yuav siv kom sov los 
cheem pub kev ceevfaj txhob cia roj yas dub 
npoog tuaj. Tib lub sijhawm ntawd, lub qhov cub 
nte taws thiab lub qhov ncho pa tawm yuav tau 
kuaj kom ntseeg siab.  

Tsis txhob hlawv seem txeej, nthee, lossis yas rau 
hauv koj lub qhov cub tsauv taws. Cov khoom no 
ua tau rau koj lub qhov cub lossis lub qhov cub 
nte taws kub dhau tsim hluav taws hauv lub qhov 
ncho pa tawm. Tej no kuj tsim tau pa qias tawm 
thaum tej no raug hlawv hauv lub qhov cub nte 
taws. Txhua zaus yuav tsum paub meej tias thaj 
tsam ntawd muaj kev nqus zoo. Thiab qhov kawg 
ntawm kev ceevfaj no, muab dej npog cov tshauv 
thiab muab pov tseg rau hauv cov poom hlau tom 
qab siv tag.  

COV KEV PAB CHEEM  
HLUAV TAWS 

• Cia koj lub tshuab cub hluav taws raug 
kuaj thiab tu kom huv txhua xyoo. 
Hloov daim ntxaij lim pa txhua lub hlis. 

• Tsis txhob siv yam khoom ua tsev sov 
uas muaj kev tso pa tawm tiamsis koj tsis 
pub tso pa tawm (lub qhov ncho pa 
tawm).  

• Taug cov kev uas lub khw tsim tau qhia 
rau hom uas yog coj los siv ua kom tsev 
sov thiab rau kev nruab, kev kuaj thiab 
kev siv. Cia kom yog tus kws txawj tuaj 
nruab, yog tau.  

• Cia koj kev nruab lub tshuab cub hluav 
taws raug kuaj los ntawm lub chaw 
cheem thiab soj ntsuam hluav taws, tus 
kuaj tsev lossis lub khw khiav pa roj ua 
ntej koj zes lub tshuab cub hluav taws. 

• Tsis txhob siv lub tshuab cub hluav taws 
uas kho tsis tau. Txhua zaus yuav tau 
saib tib zoo kom koj lub tshuab cub 
hluav taws ua haujlwm zoo.  

• Tua lub tshuab cub hluav taws yog 
nplaim hluav taws zoo li daj, tsis nres tus 
lossis ncho pa.  

• Tua lub tshuab cub hluav taws, tso kom 
pa tawm ntawm chav thiab mus rau ib 
qhov chaw uas muaj pa tshiab yog koj 
dias taub hau, xeev siab lossis tsis pom 
kev meej. Pa roj av (CO) tsis muaj 
ntxhiab, koj kuj hnov qab tau ua ntej koj 
paub tias muaj teebmeem.  

• Tsis txhob pw hauv ib chav uas muaj lub 
tshuab cub hluav taws cig. 

• Nruab thiab kuaj cov tswb ceeb toom 
ntes pa hluav taws thiab tswb ceeb toom 
ntes pa roj av. Npaj ib lub tswvyim khiav 
tawm ntawm koj lub tsev thiab xyaum ua 
lub tswvyim ntawd. 

COV KHOOM TSO 
HLUAV TAWS 
XOB KOM SOV 
TEJ QHOV CHAW  
Cov khoom nqa tau mus 
los uas tso hluav taws xob kom sov kuj tsim tau 
cov teebmeem loj yog tsis siv cov khoom ntawd 
tib zoo. Cov khoom ua kom sov no tsis yog tus 
qauv los ua kom tagnrho lub tsev sov lossis los siv 
rau lub sijhawm uas ntev; tej khoom ntawd yog 
los ua kom tej qhov chaw me sov rau lub sijhawm 
luv xwb. Tagnrho cov khoom tso hluav taws xob 
sov yuav tsum muab khaws kom yam tsawg li 36 
nti ntawm txhua yam uas hlawv tau, xam tej rooj 
tog, txaj pw, khaub ncaws, tsiaj hauv lub tsev 
thiab tibneeg. Saib xyuas cov menyuam thaum siv 
cov khoom ua kom sov tej qhov chaw. Cov 
khoom ua kom sov tej qhov chaw yuav tsum tsis 
txhob muab taws cia thaum koj tsis nyob hauv 
chav ntawd lossis thaum koj mus pw lawm. 

COV KHOOM TSO PA ROJ  
KOM SOV TEJ CHAW  
Cov khoom tso pa roj kom sov kuj coj tau kev 
mus rau kev kub ntxhov yog tej khoom ntawd tsis 
nruab thiab tsis siv yog. Cov khoom no yuav tsum 
ceevfaj ob npaug; tej khoom ntawd kuj tsim tau 
ob yam uas yog hluav taws thiab lom pa roj av. 
Cov khoom tshiab nimno uas tsis tau tso pa tawm 
tiamsis siv pa roj-hluav taws los ua kom sov tej 
chaw muaj lub ntes cov pa zoo uas ploj (ODS) 
uas ntes tau cov qib qis ntawm cov pa zoo thiab 
tua lub tshuab kom tuag ua ntej tej qib ua 
teebmeem nce cov pa roj av. Cov tshuab ua kom 
sov no kuj muaj ntawv lo los ceebtoom cov neeg 
uas siv kom paub txog kev ceevfaj ntawm cov pa 
roj av. 

Cov tshuab ua kom sov uas siv cov roj sib tov 
thiab nqa tau mus los yuav tsum muab sam nraum 
zoov, ntawm tej thaj tsam uas pa tawm tau zoo 
tsis muaj hluav taws thiab lwm yam kev chiv kub, 
thiab thaum lub tshuab tau txias kawg lawm xwb. 
Siv cov hom roj sib tov uas lub khw tsim qhov 
khoom ntawd tau qhia tshwjxeeb rau lub tshuab 
ntawd, thiab tsis txhob siv roj tsav tsheb uas tsis 
yog cov roj tov uas yog rau lub tshuab ntawd.  


